
1.0	UTANGULIZI		
1.1 Mbinu za kufundishia matendo ya mfumo wa kijinsia (GALS)  

 
GALS ni mbinu ya kuwezesha inayooendeshwa na jamii kwa kutumia mbinu shirikishi na Zana za 
picha. Mbinu hizi zinakusudia kuwapa wanawake, wanaume na vijana uwezo wa kuyaendesha 
maisha yao kwa kiwango cha mtu binafsi, familia, jamii na mashirika (Mayoux, 2014). GALS si tu 
mbinu ya “kufundishia wanawake”, bali ni mbinu inayowalenga wanawake, wanaume na vijana ili 
waweze kukabiliana na masuala muhimu ya kijinsia katika maendeleo ya jamii. Mfumo wa GALS 
hutumia zana za kiutendaji pamoja na mikakati na fursa zinazowanaohamasishwa sha watu wote. 
Hii ni katika kuwezesha makundi na watu binafsi watathmini shughuli zao kwa mtazamo wa kijinsia 
na kuchukua hatua kushughulikia changamoto za usawa wa kijinsia kama vile: migawanyo ya kazi 
za nyumbani kati ya wanaume, wanawake na vijana, kufanya maamuzi kuhusu mapato, matumizi ya 
nyumbani na raslimali zao na kupunguza ulevi na vurugu.    

 
Kipaumbele cha mfumo wa GALS ni kuondoa changamoto za kijinsia katika ngazi mbalimbali kama 
vile:  mtu binafsi na kuondoa changamoto za ukosefu wa usawa wa kijinsia katika familia/kaya 
zinazowazuia wanawake, wanaume na vijana kufikia malengo yao.  Mfumo wa GALS kwanza 
hutatua mambo yaliyo ndani ya uwezo wa watu, kuweka msingi na kubaini mambo muhimu na 
mikakati ya mabadiliko ya muda mrefu katika jamii, mashirika na taasisi za kiserikali na zisizo za 
kiserikali. Wanaohamasishwa  huchora picha za malengo yao katika madaftari yao na kuzipitia mara 
kwa mara ili kufuatilia maendeleo yao wenyewe kama mchakato wa mafunzo ya kujitathmini 
kulingana na malengo na mahitaji yao.   

 
1.1.1. Historia ya mbinu za kufundishia matendo ya mfumo wa kijinsia (GALS) 

 
Mfumo wa GALS umetokana na mitazamo shirikishi na mbinu nyingine kama vile Mifumo ya 
Ufundishaji Shirikishi Kimatendo (PALS). Tangu mwaka 2007, mfumo huu umekuwa ukiandaliwa 
hatua kwa hatua na kutekelezwa miongoni mwa washirika katika sehemu mbalimbali barani Afrika 
kama vile: Uganda, Rwanda, Nijeria, Zimbabwe, Sudan, na Angola na katika nchi 3 barani Asia 
kama vile Pakistan, Vietnam na Laos na Linda Mayoux akiwa mwezeshaji mkuu. Mfumo huu 
umekuwa na mafanikio makubwa katika kubadilisha mahusiano ya kijinsia hususan: haki za kumiliki 
mali, kufanya maamuzi, kufanya mipango ya nyumbani, ukatili dhidi ya wanawake na kuzuia ulevi 
miongoni mwa wanaume na vijana.   

 
1.1.2 Kwa nini utumie mbinu hii? 

 
Ukosefu wa usawa wa kijinsia unakubalika kuwa si tu chanzo kikuu cha umasikini miongoni mwa 
wanawake na umasikini katika familia na kizuizi cha wanawake kuendelea. Aidha ni chanzo cha 
mazao duni, uzalishaji wa chini na kukosa kuwa na ufanisi katika kuimarisha thamani ya mazao kwa 
wadau wote. Ukosefu wa usawa wa kijinsia aidha unakiuka Mkataba wa Umoja wa Mataifa kuhusu 
Kutokomeza Ubaguzi dhidi ya Wanawake (CEDAW) uliotiwa saini na serikali nyingi tangu mwaka 
1979, na moyo wa uwajibikaji wa mashirika katika jamii na Biashara yenye Usawa. Katika kiwango 
cha mkulima/mzalishaji/mfanyabiashara, jitihada za kuleta usawa wa kijinsia zimeonekana kama 
mgogoro na ghali kutekelezeka.  Kwa hivyo mikakati ya kushughulikia masuala ya kijinsia 
huonekana kama jambo linalohitaji ufadhili mkubwa wa mara kwa mara, badala ya kuchukuliwa 
kama uwekezaji wa muda mrefu katika upanuzi wa kibiashara. Mfumo wa GALS unapotekelezwa 
kwa njia ya kuwezesha jamii, ni njia ya uhakika inayoweza kutumika katika biashara, utamaduni na 
mashirika mbalimbali kukabiliana na matatizo ya kijinsia kwa njia inayofaidi si tu wanawake bali pia 
wanaume, vijana na wadau wengine. Mfumo huu unaweza kujisimamia wenyewe kama sehemu ya 
mpango mpana wa uwekezaji katika biashara inayofaidi jamii nzima.  

1.1.3 Malengo ya kuandaa Mwongozo huu? 
 

Mwongozo huu umeandaliwa kwa ajili ya kuwezesha utekelezaji wa awamu ya utendaji wa Mfumo 
wa GALS utakaoendeshwa na vinara wa uwezeshaji na wafanyakazi mbalimbali. Mwongozo huu 
unatoa msingi halisi wa awamu ya utendaji ya Mfumo wa GALS na huweza kutumiwa kutathmini ni 
kwa kiwango gani mfumo wa GALS umetumika.   

Kumbuka: Muda utakaotumika katika kila kipindi huweza kubadilika.  Watumiaji wanaweza kutumia 
muda muafaka unaohitajika ili wanaohamasishwa waweze kuelewa kila hatua ya kila Zana. Lengo ni 
kuwafanya wanaohamasishwa waelewe vyema na wala si kufanya mambo kwa muda fulani.  

 
1.1.4 Yanayotarajiwa kutokana na mwongozo huu wa mafunzo ya GALS 
Yatarajiwa kwamba mwongozo huu utaboresha mahusiano baina ya jinsia na upangaji wa riziki ili 
kuimarisha uzalishaji wa mazao mbalimbali kwa kuzingatia mabadiliko katika familia na jamii. Aidha 
inatarajiwa kuwa vielelezo zaidi vinavyotumia mfumo wa GALS katika njia nyingine za kutengeneza 
riziki vitaundwa kutokana na matumizi ya mwongozo huu. 

1.2 Malengo na Muundo wa Mwongozo wa Kufundishia Mfumo wa GALS 
 

1.2.1 Malengo 
 

Mwongozo huu unalenga kuwapa uelewa wafanyakazi mbalimbali na vinara wa GALS kufanya kazi 
kwa kutumia mfumo wa GALS (Zana na mikakati), matumizi yake na ufahamu wa kimsingi wa 
kubaini hatua ya kuanzia na kutumia Mfumo wa GALS kutekeleza miradi. 

1.2.2 Muundo wa mafunzo ya mfumo wa GALS kwa wakufunzi 
 

Mwongozo huu umegawanyika katika vipindi vinane (8) vikiwemo: 
 

Kipindi Maelezo ya Mada (Malengo ya Mafunzo) 
Kipindi cha 1: 
Kufungua kipindi 

Malengo ya kipindi 
• Kuelewa malengo ya mafunzo na matarajio ya wanaohamasishwa  

Utangulizi wa 
Mfumo wa 
GALS 

Malengo ya kipindi  
• Kuwafafanulia wanaohamasishwa  kuhusu mfumo wa GALS 
• Kuwafahamisha wanaohamasishwa  kuhusu kanuni muhimu za mfumo wa GALS 

Marejeleo 
Mayoux, L., and Oxfam Novib. 2014. Rocky Road to diamond dreams. GALS Phase 1 
Visioning and Catalysing a Gender Justice Movement Implementation Manual, V1.0. Pages 
8- 
21 https://www.oxfamnovib.nl/redactie/Downloads/English/SPEF/140701_RRDD_manual_ 
July_small(1).pdf 

Kipindi 
cha 2: 
Kumchagu
a rafiki na 
kusikiliza 
matarajio 
yake 

Malengo ya kipindi: 
• Kuwezesha utangulizi wa kina miongoni mwa wanaohamasishwa na kuwasaidia 

kuanzisha urafiki baina ya wanaohamasishwa walio na mitazamo inayofanana. Hii ni 
pamoja na kuchanganyika baina ya wanawake, wanaume pamoja na vijana wa asili 
tofauti tofauti.   

• Kubaini mfanano na tofauti katika maono ya wanawake, wanaume na vijana wa asili 
tofauti tofauti.   

• Kutanguliza uchoraji kama shughuli inayofurahisha. 
Marejeleo 
Mayoux, L. 2014.GALS@Scale Facilitator  Resources.  GALS  Catalyst  Phase  1  Starting  

Out: Soulmate Visioning. 

 http://www.galsatscale.net/_documents/GALSCatalyst1SoulmateVisionning.pdf 
Mayoux, L., and Oxfam Novib. 2014. Rocky Road to diamond dreams. GALS Phase 1 Visioning 

and Catalysing a Gender Justice Movement Implementation Manual, V1.0. Pages
 34- 
43 https://www.oxfamnovib.nl/redactie/Downloads/English/SPEF/140701_RRDD_ 
manual_July_small(1).pdf 

Kipindi cha 3: 
Zana ya 1—
Barabara ya 
mafanikio:  

Malengo ya kipindi: 
• Kutanguliza kanuni na hatua za kimsingi wakati wa kufanya mipango  
• Kuimarisha Zana za kuchagua rafiki na pia malengo halisi yenye matendo fuatilizi na 

mafanikio    
• Kujadiliana na kushirikishana fursa na changamoto nyingi iwezekanavyo. 

 Marejeo 
Mayoux, L. 2014.GALS@Scale Facilitator Resources. Gals Catalyst Phase 1 Tool 2: Vision 

Journey. http://www.galsatscale.net/_documents/GALSCatalyst2VisionJourney.pdf 
Mayoux, L., and Oxfam Novib. 2014. Rocky Road to diamond dreams. GALS Phase 1 

Visioning and Catalysing a Gender Justice Movement Implementation Manual, V1.0. 
Pages 44- 
53 https://www.oxfamnovib.nl/redactie/Downloads/English/SPEF/140701_RRDD_ 
manual_July_small(1).pdf 

Kipindi cha 4: 
Zana ya 2: Mti 
wa Usawa wa 
Kijinsia: 
Kuangazia fursa 
na changamoto 
nyumbani 

Malengo ya Kipindi: 
• Kubainisha ni nani anafanya shughuli nyingi nyumbani: mwanamke au mwanaume; 
• Kutambua ni nani hugharamikia zaidi familia: mwanamke au mwanaume; 
• Kutambua ni nani hunufaika zaidi kutokana na mapato ya familia: mwanamke au mwanaume; 
• Kufanya maridhiano  maeneo ya kupewa kipaumbele ili kuimarisha usawa wa kijinsia wa mti 

huu ili uweze kusimama wima na kuzaa matunda  yaliyo bora sawa kwa wanawake na 
wanaume; 

 

Marejeleo 
Mayoux, L. 2014.GALS@Scale Facilitator Resources. Gals  Catalyst  Phase  1  Tool  3:  

Gender Balance Treehttp://www.galsatscale.net/_documents/GALSCatlyst3GenderB 
alanceTree.pdf 

Mayoux, L., and Oxfam Novib. 2014. Rocky Road to diamond dreams. GALS Phase 1 Visioning 
and Catalysing a Gender Justice Movement Implementation Manual, V1.0. Pages
 54- 
63 https://www.oxfamnovib.nl/redactie/Downloads/English/SPEF/140701_RRDD_ 
manual_July_small(1).pdf 
 

Kipindi cha 5: 
Zana ya 3: 
Mti wa Utatuzi 
wa 
Changamoto: 
Uchambuzi wa 
vyanzo vyake na 
suluhisho kamili 
 

Malengo ya Kipindi: 
• Kuwasaidia wanaohamasishwa  kuchanganua sababu za uhusiano baina ya aina mbalimbali 

za changamoto za kijinsia wanazokumbana nazo;  
• Kuonyesha picha zinazosaidia kushiriki mawazo ya matendo kukabiliana na aina mbalimbali 

za changamoto za kijinsia; 
• Wanaohamasishwa  kutambua matendo ya kujitolea yatakayonufaisha jamii baada ya 

mafunzo ya GALS 
• Kuzalisha matunda mazuri yaliyokusudiwa ambayo kila anayehamasishwa ataongeza 

mafanikio yake katika Mti wa Usawa wa Jinsia 

Marejeleo 

Mayoux, L., and Oxfam Novib. 2014. Rocky Road to diamond dreams. GALS Phase 1 Visioning 
and Catalysing a Gender Justice Movement Implementation Manual  

1.3 Mbinu  
Mwongozo huu umekuzwa kutokana na Mwongozo wa awamu ya kwanza ya Mfumo wa GALS: 
Rocky Road to Diamond Dreams, 2014. 

 
1.3.1 Ratiba ya Vipindi: 
Ratiba hii ya vipindi inaonyesha mpangilio wa vipindi vya mafunzo kwa kusudi la kupangilia mafunzo 
kimuundo na kimtiririko.   

 
Mafunzo ya wakufunzi 

wa GALS 
  Siku Vipindi 
Siku ya 1 Kipindi cha 1: Kufungua kipindi  
 Kipindi cha 2:  Utangulizi kuhusu Mfumo wa GALS 

 Kipindi cha 3: Kuchagua rafiki na kusikiliza matarajio yake 
Siku ya 2   Kipindi cha 4: Zana ya 1: Barabara ya Mafanikio: Kupanga hatua zake 

  Siku ya 3 Kipindi cha 5: Zana ya 2: Mti wa Usawa wa Kijinsia 
 Kupindi cha 6: Zana ya 3—Mti wa Utatuzi wa Changamoto 
Siku ya 4 Kipindi cha 7: Utekelezaji wa Mafunzo ya GALS Nyumbani 
Siku ya 5 Kipindi cha 8: Kuandaa Mpango Kazi 

Kumbuka: 
Kando na vipindi vikuu, kuna vipindi vidogo vidogo vya kila siku mfano, kupitia somo lililopita kwa 
kifupi na kupitia kwa ufupi vipindi vyote mwishoni mwa siku ya mafunzo. Marudio ya mwisho ya 
vipindi hulenga kutoa muhtasari wa mafunzo ya siku hiyo pamoja na kutoa fursa ambapo 
wanaohamasishwa wanaweza kuuliza maswali, kuyaweka pamoja waliyojifunza, na kudokeza 
matarajio au mahitaji yoyote ya mafunzo yanayofuata. Tathmini za mafunzo zitatolewa mwanzoni na 
mwishoni mwa mafunzo kama njia ya kufahamu waliyojifunza wanaohamasishwa. 

Kipindi cha 6: 
Kuandaa 
mpango kazi  
wa Utekelezaji 
wa Mafunzo ya 
GALS 
Nyumbani  kwa 
kutumia ramani 
ya uwezeshaji  

Malengo ya Kipindi: 
• Kufafanua zaidi kuhusu zana za mafunzo ya GALS na njia za kushiriki Zana hizi na 

wengine 
• Kuwapa wanaohamasishwa ujuzi wa jinsi ya kushiriki mafunzo ya GALS kwa 

wanafamilia na wanajamii. 
• Kumpa  anayehamasishwa ujuzi wa kuendeleza uwezeshaji   

 Marejeleo 
Mayoux, L., and Oxfam Novib. 2014. Rocky Road to diamond dreams. GALS Phase 1 

Visioning and Catalysing a Gender Justice Movement Implementation Manual, 
V1.0. Pages 76- 
81 https://www.oxfamnovib.nl/redactie/Downloads/English/SPEF/140701_RRDD_ 
manual_July_small(1).pdf 



Mwongozo	wa	Wakufunzi	wa	GALS	kwa	ajili	ya	Vinara	wa	Uwezeshaji	na	
Wafanyakazi	wa	vyama	vya	Ushirika	

 

 

KUMBUKA: Muda utakaotumika katika kila kipindi huweza kubadilika.  Watumiaji wanaweza kutumia 
muda muafaka unaohitajika ili wanaohamasishwa waweze kuelewa kila hatua ya kila Zana. Lengo ni 
kuwafanya washiriki waelewe vyema na wala si kufanya mambo kwa muda fulani. 

2.0 UTARATIBU	WA	KUENDESHA	MAFUNZO	

2.1 SIKU YA KWANZA: Utangulizi kuhusu Mbinu za GALS 
 

 

Kipindi cha 1: Kipindi cha Utangulizi  
 

Muda Saa 1 na dakika  30  
Muhtasari wa 
kipindi 

Kipindi hiki kinalenga kuwanaohamasishwa sha wanaohamasishwa kwa kuchambua 
changamoto mbalimbali za kijinsia ambazo huwakumba hasa katika shughuli/au kazi za 
kilimo, uvuvi, shughuli za kuwapa riziki, migogoro, uongozi nk. 
 

Matokeo ya 
mafunzo 
 

• Wanaohamasishwa wafahamiane.  
• Ufafanuzi wa matarajio ya wanaohamasishwa. 

Maelezo kwa 
Mhamasishaji 

• Elewa matarajio ya wanaohamasishwa na kuweka wazi ni yepi yatatimizwa kulingana 
na mafunzoyalivyoratibiwa, na ni yepi yatatimizwa kwa kufanya   marekebisho kadhaa 
na ni yapi yatahitaji  mafunzo ya ziada—haya yanaweza kupendekezwa kama masuala 
yakufanyiwa ufuatiliaji baadaye..  

• Tathmini mazingira na mazoea ya kila anayehamasishwa kwa mfano au mathalan: ni 
vipi wanawake , wanaume, au wazee kwa vijana wanaohusiana na ni mambo gani nyeti 
yatahitajika ili kudhibiti kikundi mchanganyiko na kutathmini mpangilio wa vipindi. 
Jitahidi ili wanaohamasishwa waanze kuzungumza na kuchangamka kabla ya kuanza 
mafunzo.  

• Elewa hatua na kanuni za majadiliano ya watu wawili wawili. 
• Anza kutumia michoro katika kipindi hiki cha kwanza na endelea kutumia michoro 

katika vipindi vyote. 
• Watie moyo wanaohamasishwa waketi pamoja kama wanafamilia (angalau watu 2 

kutoka familia tofauti). 
• Tumia hatua ya utangulizi kuwachangamsha nakuwawezesha kuzishinda hofu zao. 
• Jitahidi kuhakikisha kwamba kila anayehamasishwa anashughulishwa katika zoezi hili 

hata wakati watu ni wengi. 
• Kuwa na mtu wa kuweka rekodi ya mchakato huu na umfuatilie mara kwa mara. 

Tunza kumbukumbu ya mchakato kwa njia ya maandishi, picha na ikiwezekana kwenye 
video. 

Vifaa • Makapeni 
• Flipchati 
• Kadi za vidokezo (za angalau rangi 4 tofauti) 

Hatua za kipindi Hatua ya 1: Utambulisho wa wanaohamasishwa – Wanaohamasishwa wachore ishara kisha 
waungane wawili wawili kulingana na kufanana na tofauti kisha watambulishane (dakika 30). 
Kisha tafakari juu ya kujifunza  kutumia picha 

Hatua ya 2: Makaribisho kutoka kwa ofisi/shirika linalofadhili mafunzo na taarifa kuhusu 
uendeshaji wa shughuli (dakika 20) 
Hatua ya 3: Watu wakae katika makundi kuwasilisha matarajio yao. 
Mhamasishaji awape mrejesho unaohusumatarajio ya wanaohamasishwa.   
Mapitio ya ratiba ya siku hiyo (dakika 30) 
Hatua ya 4 : Maelezo kuhusu madaftari ya kumbukumbu na maelezo mengine kutoka kwa 
mhamasishaji (dakika 10) 

Kipindi cha 2: Utangulizi kuhusu Mafunzo ya GALS 
 

Muda Saa 1 na dakika 25 

Muhtasari wa 
kipindi 

Kipindi hiki kinalenga kuwasaidia wanaohamasishwa kuelewa mfumo wa   GALS – historia yake, 
kanuni zake aidha sababu za kutumiwa katika mradi husika. 

Matokeo ya 
mafunzo 
 

• Wanaohamasishwa waweze kuelewa haja ya kuwa na mfumo wa GALS katika miradi 
na programu mbalimbali 

• Wanaohamasishwa waweze kuelewa kanuni muhimu wakati wa kutumia mbinu za GALS. 

Maelezo kwa 
Mhamasishaji 

• Afahamu sababu za kutumia mfumo wa GALS.  
• Afafanue lengo la kipindi na Zana inayozungumziwa. 
• Ahakikishe kuwa wanaohamasishwa wanachora na si kuandika. 

Vifaa • Makapeni 
• Flipchati 
• Kadi za vidokezo (za angalau rangi 4 tofauti) 

Hatua za kipindi Hatua ya 1 : Kuelewa mfumo za GALS 
• Onyesha Mkanda wa video– (dakika 20) 
• Waambie   Wanaohamasishwa waandike mambo muhimu zaidi waliyogundua baada ya 

kutazama mkanda huu wa video. Anzisha majadiliano kuhusu yanayojitokeza kwenye 
mkanda wa video hiyo (dakika 15) 

• Bainisha kati ya jinsi na majukumu ya kijinsia (dakika 20). 
• Tumefikaje tulipo? Zungumzia mfumo wa GALS kama unavyojitokeza katika mkanda wa 

video hiyo na athari zake (dakika 5). 
• Majadiliano ya watu wote—je, hili linawezekana katika mazingira yako kwenye shughuli 

mbalimbali? (dakika 20) 

Hatua ya 2 : Fafanua kanuni muhimu zinazoongoza mfumo wa GALS (dakika 10) 
• kwanza huangazia mtu binafsi kwa kuifikiria hali yake, 
• huanza na familia  na si kumaliza nayo  
• wanaume ni washirika wakuu katika kutafuta  haki za kijinsia, 
• wanawake ni wahusika wenye uwezo mkubwa katika maendeleo, 
• hupitia na kufuatilia maendeleo ya mtu binafsi kama mchakato wa kujifunza kwa 

kujitafakari 
• huongozwa na jamii 
• hutazama watu walio katika mazingira magumu, 
• matumizi ya madaftari ni kuweka kumbukumbu  binafsi 
• hutumia zana za kuonekana 

Hatua ya 3 : Kipindi cha Maswali na Majibu (dakika 15) 

Kipindi cha 3: Kumchagua rafiki na kusikiliza matarajio yake 
 

Muda Masaa 2 (dakika 120) 

Muhtasari 
wa Kipindi 

Hiki ni kipindi shirikishi cha kuchagua rafiki ambacho huwasaidia watu kufahamiana, kupata ujasiri 
wa kuchora na kushiriki kimatendo katika mchakato mzima. Katika shughuli hii ya kuchagua rafiki 
na kusikiliza matarajio yake mada huwa ni ‘furaha katika siku za usoni huonekanaje katika ndoto 
za watu?’ Huwezesha watu kuanza kufikiria kuhusu mambo wanayotaka maishani mwao kama 
msingi wa safari yao ya kwanza ya mafanikio katika hatua inayofuata. 

Matokeo ya 
Kipindi 

• Wanaohamasishwa wanapata fursa ya kufahamiana na kuanzisha urafiki kati yao.  Hii ni 
pamoja na kuchanganyika baina ya wanawake, wanaume pamoja na vijana wa rika na asili 
tofauti tofauti.   

• Kubaini mfanano na tofauti katika maono ya wanawake, wanaume na vijana wa rika na asili 
tofauti tofauti.   

• Kutanguliza uchoraji kama shughuli inayofurahisha.  
• Wanaohamasishwa wanafahamu na kujijengea ujuzi shirikishi wa kusikiliza, kuzungumza, 

kushirikishana na kuwasilisha. 

Maelezo kwa 
Mhamasishaj
i  

• Aelewe mpangilio unaopendekezwa wa daftari la kumbukumbu pamoja na hatua na kanuni 
za kuchagua rafiki na kusikiliza matarajio yake.   

• Aonyeshe wanaohamasishwa matumizi ya daftari la kumbukumbu na kuwashauri wachague 
ishara inayowawakilisha na kuichora mbele ya daftari, pamoja na ishara ya kikundi chao 
ikiwezekana.  Kisha awashauri kutumia ukurasa wa kwanza wa daftari kuchora ndoto zao.  

• Inahimizwa (ila si lazima) vinara wa kwanza kupata madaftari yanayovutia kurudi nayo 
nyumbani kama kitu cha thamani ili kuwashawishi wengine kununua yao.   

• Asilazimishe jambo lolote katika hatua hii ila kuhamasisha watu kufikiria kuhusu matokeo mazuri ya 
baadaye.  

• Awape wanaohamasishwa makapeni na kalamu za kawaida za rangi tofauti tofauti. 
Wanaohamasishwa waje na kalamu zao baada ya hizi kuisha.  Ni muhimu kuwa na makapeni 
za rangi nyekundu, kijani, nyeusi na bluu. Vinginevyo kuvipa vitu rangi zao huwa vigumu 
baadaye.  

• Akague mpangilio wa viti na jinsi watu watakavyoketi wakati wa makundi, mmoja mmoja, na 
wakiwa wote pamoja ili kuimarisha ushiriki na kupunguza ‘kufundisha kutoka mbele ya 
darasa.’  

• Ni vyema kucheza wimbo wa mafunzo ya GALS wakati wanaohamasishwa wanaingia 
darasani—ikiwezekana wimbo uwe katika lugha inayoeleweka kwa wanaohamasishwa. 

• Uchoraji wa pamoja unafaa kuwa mkakati shirikishi ambapo kila mmoja anashika kalamu na 
kuchora bila kuachia shughuli hii kwa mchoraji mmoja pekee.   
 

Vifaa • Madaftari ya kumbukumbu – ikiwezekena yawe ya A4. 
• Makapeni (angalau rangi nne tofauti) 
• Kalamu za kawaida (angalau rangi nne tofauti na penseli) 
• Flipchati  

Hatua za 
kipindi 

Hatua ya 1: Fafanua malengo ya kipindi na kusisitiza sababu za kuchora (dakika 5) 
Hatua ya 2: Uchoraji wa mtu binafsi (dakika 10) 
• Wambie wanaohamasishwa  wafunge macho na kutafakari jinsi mambo mazuri yanaweza 

kuwa katika siku za usoni 
• Wanaohamasishwa  wachague picha mojawapo kati ya walizozichora kwenye ukurasa wa 

kwanza wa madaftari yao ya kumbukumbu—hii itakuwa ndoto yao ya kwanza ya siku za usoni 
japo huenda ikabadilika baadaye wanaposhirikishana na wengine au wanapoendelea na 
mafunzo 

Hatua ya 3: Kujichanganya, kushirikishana michoro, kutafuta marafiki. (Dakika 30) 
• Watu kujichanganya na kujitambulisha kwa kutaja majina yao na shirika lao (au kijiji chao) 

na kushirikishana michoro ya ndoto zao. 
• Wanapoendelea kujichanganya, waone ni mshiriki yupi wanadhani mchoro wa ndoto yake 

unafanana kwa karibu na kukaa kikundi kimoja  
•  ‘Watu maalum’ ambao hawajisikii kujiunga na makundi mengine wanaweza kuunda 

kikundi chao wenyewe  

Hatua ya 4: Michoro ya pamoja (dakika 30) 
• Kila kikundi kichore mchoro wa pamoja katika flipchati kubwa kwa kuleta pamoja 

vipengele vinavyojitokeza katika michoro mbalimbali. 
Hatua ya 5: Majibu na majadiliano ya watu wote (angalau 20; dakika 5 kwa kila mchoro. Muda 
huu utategemea idadi ya vikundi) 

• Kila kikundi kifanye wasilisho kuhusu mchoro wao wa pamoja 
• Waelekeze wanaohamasishwa kujadili mfanano au tofauti kati ya michoro ya 

wanawake, wanaume na vijana.   
Hatua ya 6: Mwendesha kipindi ahitimishe na: (dakika 10). 

• Asisitize haja ya kuwa na mbinu nzuri za kuendesha kipindi 
• Kutanguliza kwa kifupi kuhusu vipindi vya siku ya pili. 
• Wape wanaohamasishwa zoezi la nyumbani – tafuta wimbo au mchezo 

utakaowasilishwa unaohusiana na mafunzo ya siku ya pili. 

2.2 SIKU YA PILI: 
        Kipindi cha 4: Zana ya 1: Barabara ya Mafanikio: Kupanga hatua zake 

 

Muda Masaa 4  
Muhutasari 
wa kipindi 

Safari ya mafanikio ni hatua ya kwanza kuelekea katika Barabara kuu yenye njia nyingi. Hutoa 
mpango unaowasaidia watu kufikia kipengele kimoja halisi cha ndoto zao zilizotokana na zoezi 
la kuchagua rafiki na kusikiliza matarajio yake—mara nyingi huwa ni biashara ndogo, kuboresha 
familia zao na kuwapeleka watoto shuleni—kama sehemu ya ndoto yao ya muda mrefu.   

 
Katika hii Safari ya kwanza ya Mafanikio, wanaohamasishwa wanapaswa kuchagua kitu 
muhumu zaidi katika mchoro wao wakati wa zoezi la kuchagua rafiki. Lakini hiki kiwe ni kitu 
ambacho wanaohamasishwa wanaweza kufikia au kufika karibu katika muda wa mwaka mmoja 
au kabla ya mwaka mmoja. Kisha wanaweza kutumia Zana ile ile kwa muda mrefu katika 
maswala mengine. Mara wanapofahamu kanuni na mkakati wa kimsingi, inawezekana kuanza 
kutafakari kuhusu ndoto kubwa zaidi.  

Matokeo ya 
Kipindi 

• Wanaohamasishwa  wenye ufahamu mzuri wa kanuni na hatua za kufanya mipango 

Maelezo 
kwa 
Mhamasish
aji  

• Toa maelezo mafupi kuhusu Barabara ya Mafanikio na kuwaomba wanaohamasishwa 
wachore katika kurasa mbili zinazofuata kwenye madaftari yao. 

• Mhamasishaji awe na uelewa mzuri wa Zana yenyewe, mawazo yake na aweze kuchora 
barabara yake mwenyewe. 

• Anza na kitu halisi cha kuonekana ili wanaohamasishwa waweze kujifunza jinsi ya kupanga 
na kufuatilia kadiri muda unavyosonga; anza kuwa na Imani kwamba hali inaweza kubadilika 
na barabara yao kuwa ya kuvutia. 

• Hakikisha kuwa mpangilio wa kukaa unatoa fursa ya wanaohamasishwa kuchangia na kuwe 
na nafasi za watu kupita ili waje mbele kuchangia.  

• Kila anayehamasishwa achore binafsi ila waketi katika vikundi ambavyo si rasmi—
wanaweza kuketi kulingana na ndoto zao.   

• Kaa pembeni mwa darasa na si mbele 
• Nenda taratibu na usishike kalamu wewe binafsi. Hakikisha kuwa kila mmoja anashiriki saa 

zote kwa kufanya shughuli zake mwenyewe au kwa kuwasaidia wengine.  
• Tafakari zaidi katika kubaini fursa nyingi iwezekanavyo na kuona ikiwa changamoto zaweza 

kubadilishwa kuwa fursa.  
• Tenganisha malengo ya muda mrefu na shughuli zinazohitajika kufanyika kufikia malengo. 

Hili ni muhimu kwa ufuatiliaji wa baadaye. Watahitajika kutathmini mara kwa mara ni 
shughuli zipi zinaleta mafanikio na ni zipi hazileti mafanikio na hivyo kubadilisha malengo 
yao ipasavyo.  

• Tafadhali usiwalazimishe wanaohamasishwa kufikiria na kuchora mambo ya zamani ikiwa 
yanawaletea machungu moyoni.  

Vifaa • Madaftari ya kumbukumbu 
• Makapeni, kalamu za rangi mbalimbali na penseli, pamoja na vifutio na vichongeo 

(sharpener) . 
• Flipchati 

Hatua za 
kipindi 

Hatua ya 1: utambulisho wa wanaohamasishwa  wawili wawili – majadiliano kuhusu walichosoma  

 katika kipindi kilichopita na majibu ya kikao cha watu wote. Fafanua mambo palipo na haja (dakika 20). 

Hatua ya 2: Muhtasari mfupi wa kipindi (dakika 10) 

Hatua ya 3 : Duara la kwanza –Unapotaka kufikia (dakika 10) 
• Wambie wanaohamasishwa wachora duara kubwa sehemu ya juu upande wa kulia wa flipchati.  

Hii inaonyesha malengo ya siku za usoni. 
• Wambie wachore ndoto zao ndani ya hili duara. 

Hatua ya 4: Duara la pili – mahali ulipo kwa sasa: kuandaa barabara ya mafanikio (dakika15) 
• Wanaohamasishwa wachore duara la pili ambalo ni dogo kuliko la kwanza karibu na sehemu ya 

chini upande wa kushoto wa flipchati.  Hii inawakilisha hali ya sasa. 
• Wambie wachore vipengele vya hali yao ya sasa ndani ya hili duara. 

Hatua ya 5: Mistrari mwiwili – barabara yenyewe (dakika 15) 
• Wambie wanaohamasishwa wachore mistari miwili kuunganisha duara la kwanza na la pili. Hii 

inaashiria barabara ya maisha yao kutoka zamani hadi sasa.  
• Tafadhali usiwalazimishe wanaohamasishwa kufikiria kuhusu na kuchora mambo ya zamani ikiwa 

yanawaletea machungu ya moyo. Waweza kuiacha wazi sehemu hii. 

Hatua ya 6: Fursa na changamoto (dakika 20) 
Wambie wanaohamasishwa  wachore yafuatayo katika sehemu ya nje ya barabara hii: 
• Angalau fursa 10 katika upande wa juu wa barabara—vitu ambavyo vinaweza kuwasaidia kufikia 

ndoto zao. 
• Angalau changamoto 10 upande wa chini wa barabara kwa sababau hivi ni vitu vinavyoweza 

kuwarudisha nyuma. 

Hatua ya 7: Malengo halisi (dakika 15) 
• Wanaohamasishwa wachore duara pembeni mwa ndoto zao kisha wachore ndani yake jinsi 

wanaweza kuzifikia ndoto zao ndani ya miezi 6. 

Hatua ya 8: Vituo katika Barabara (dakika 15) 
• Wambie wanaohamasishwa wachore angalau shughuli tano (5) ambazo watazifanya ili kufikia 

malengo yao.   
• Hizi zitachorwa katika nafasi wazi baina ya duara ya pili na duara ya malengo. 
• Shughuli hizi zinaonyesha ahadi halisi na wala si fikira tu.   

Hatua ya 9: Zoezi la vikundi – kuandaa ndoto za kikundi (Saa 1 na dakika 15) 
• Kila kikundi cha  wanaohamasishwa  kiandae ndoto yao ya pamoja  
• Kila kikundi kiwasilishe na kujadiliana kuhusu ndoto zilizounganishwa 

Hatua ya 10: Mhamasishaji  ahitimishe kipindi na kutoa zoezi la kufanyia nyumbani ili kutafakari kuhusu 
ndoto yao (dakika 10) 

2.3 SIKU YA TATU: 
Kipindi cha 5: Zana ya 2: Mti wa Usawa wa Kijinsia 

 

Muda Masaa 3 
Muhtasari wa 
Kipindi 

Hiki ni kipindi juu ya Mti wa Usawa wa Kijinsia (GBT). Mti wa Usawa wa Kijinsia ni njia 
nzuri ya kuweka pamoja habari zilizokusanywa kwa njia nyingine za kijinsia kama vile 
udhibiti na ratiba ya muda. Zana ya Mti wa Usawa wa Kijinsia ina uwezo wa kuonyesha 
kiwango cha ukosefu wa usawa kupitia kwa wanaohamasishwa, badala ya makisio yasiyo 
wazi ya kinachojulikana tayari. Hili huwashawishi viongozi wa jamii kuchukua hatua. Zana 
hii haichanganui tu, bali husaidia kubaini ni jinsi gani wanaohamasishwa watajitolea kwa 
muda mrefu kuboresha usawa wa kijinsia na kuimarisha ustawi wa familia kupitia njia nzuri 
za migawanyo ya shughuli za nyumbani, matumizi mazuri ya mapato, ugawanyaji sawa 
wa mali na maamuzi.  

 
Zana hii ilitayarishwa kwa ajili ya familia ya mtu mmoja au zaidi wa jinsi zote mbili (mume 
na mke, wazazi na watoto). Zana hii inafaa kuwa rahisi na inayoangazia kuleta mabadiliko 
katika mahusiano kati ya wanawake, wanaume na vijana. Kupata mapendekezo kuhusu 
jinsi ya kutumia Zana hii katika familia zenye mke zaidi ya mmoja au familia 
zinazoongozwa na mzazi mmoja, tazama maelezo kwa Mhamasishaji  hapa chini.   

Matokeo ya 
Kipindi 

• Wanaohamasishwa  kuelewa shughuli mbalimbali za wanawake, wanaume na vijana 
katika familia; 

• Wanaohamasishwa  wafahamu ni nani anaigharamikia zaidi familia: Wanawake, 
wanaume au vijana; 

• Wanaohamasishwa  wafahamu ni nani ananufaika zaidi kutokana na mapato ya familia: 
Wanawake, wanaume au vijana;  

• Wanaohamasishwa  watambue ukosefu wa usawa wa kumiliki mali na kufanya 
maamuzi ikiwa mti wa familia una usawa; 

• Wanaohamasishwa  wafanye makubaliano kuhusu  maeneo ya kupewa kipaumbele ili 
kuimarisha mti wa usawa wa kijinsia ili uweze kusimama wima na kuzaa matunda  
yaliyo bora na sawa kwa wanawake, wanaume na vijana; 

Maelezo kwa 
Mhamasishaji  

• Wanaohamasishwa waje na madaftari yao ya kumbukumbu na picha kamili ya 
Barabara ya Mafanikio katika ukurasa wa pili na wa tatu.  

• Wanaohamasishwa  waje na penseli na kalamu nyeusi na kijani   
• Wewe kama Mhamasishaji ; 

- Jizoeshe Zana hii na mawazo yake na kuchora Mti wako wa Usawa wa Kijinsia.   
- Hakikisha kwamba mpangilio wa sehemu ya kukaa unafaa ili watu wakae vizuri 

katika makundi wakati wanachora michoro yao binafsi. Aidha hakikisha kwamba 
kuna njia za wanaohamasishwa kupitia wanapokuja kuchangia hoja mbele ya 
wengine. 

- Kaa pembeni mwa darasa na si mbele. Usishike kalamu wakati wowote.  
- Kabla ya kuanza  kuchora hatua kwa hatua  za maendeleo ya mti wa usawa wa 

kijinsia,  wambie wanaohamasishwa  waandae mchezo wa kufurahisha kwa 
kuunda makundi ya watu wa jinsi moja kulingana na hali yao ya ndoa: wanandoa 
walio na familia ya baba, mama, watoto; wanandoa  walio katika familia ya mke 
zaidi ya mmoja; familia ya watu wasiokuwa katika mahusiano ya ndoa (wenye 
talaka, ambao hajawahi kuoa/kuolewa, wajane na wagane) 

 - Eleza taratibu na usishike kalamu wewe binafsi. Hakikisha kuwa kila mmoja anashiriki saa 
zote kwa kufanya shughuli zake mwenyewe au kwa kuwasaidia wengine.  

- Sisitiza kwamba wanaohamasishwa wana haki ya kukaa na siri zao wakipenda. 
 

Vifaa • Madaftari ya kumbukumbu, penseli, na kalamu za kijani na nyeusi kwa kila 
anayehamasishwa pamoja na vifutio na vichongeo (sharpeners). 

• Makapeni za rangi mbalimbali 
• Flipchati  
• Manila kadi za rangi mbalimbali 

Hatua za 
kipindi 

Hatua ya 1: Utambulisho wa watu wawili wawili, nyimbo na majibu—majadiliano kuhusu mambo 
ambayo wanaohamasishwa  walijifunza katika kipindi kilichopita 
 (dakika 30). 
Hatua ya 2 : Makaribisho na muhtasari wa kipindi (dakika 10) 
Hatua ya 3: Shina – ni akina nani wako katika familia? (dakika 15) 
• Wambie wanaohamasishwa wachore mistari miwili katikati ya ukurasa kuonyesha shina. 
• Kisha waweke ishara za kila mwanafamilia kila upande wa shina.  Wanawake wanaofanya 

kazi (wakiwemo wake wenza wanaoishi katika familia moja) waende katika upande wa 
kushoto wa shina katika rangi moja (mfano, kijani), wanaume wanaofanya kazi nao waende 
upande mwingine na rangi nyingine (mfano, bluu), wategemezi wakae katikati kuelekea rangi 
ya jinsia yao. 

Hatua ya 4: Mizizi –Ni shughuli gani na nani huifanya? (dakika 35) 
• Chora mizizi miwili ya wanawake na mizizi miwili ya wanaume upande husika wa shina kwa 

kutumia rangi muafaka. Mzizi wa katikati unaonyesha shughuli zinazofanywa kwa pamaoja ila 
mstari uwe wa rangi ya wanawake na wanaume  

• Katika mzizi wa nje kila upande chora shughuli ambazo watu wa hiyo jinsi hujifanyia wenyewe 
kwa faida yao wenyewe.  

• Katika mizizi ya ndani chora shughuli ambazo watu wa jinsi hiyo hufanya wenyewe kwa 
manufaa ya familia mfano shughuli za ndani ya nyumba.  

• Katika mzizi wa katikati weka zile shughuli ambazo wanawake na wanaume hufanya kwa 
pamoja kufaidi familia.   

Hatua ya 5: Matawi: Ni nani hupata matunda gani? (dakika 30) 
• Chora matawi matatu (3) sambamba na kila mzizi (wanawake, wanaume) na tawi la kati 

kuonyesha matumizi ya pamoja ya familia. 
• Katika kila tawi upande wa nje, weka ishara za matumizi ambayo kila jinsia hutumia binafsi.   
• Katika matawi ya ndani chora matumizi ambayo watu wa hiyo jinsia huchangia kwa manufaa 

ya familia.  
• Katika tawi la katikati, chora matumizi ambayo wanawake na wanaume huchangia kwa 

pamoja.   

Hatua ya 6: Maamuzi hufanywa na nani katika mti huu? (dakika 45) 
Katika upande husika wa shina chora ishara za: 
• Aina ya maamuzi ambayo wanawake na wanaume hufanya—ni maamuzi gani hufanywa na 

wanawake peke yao, ni yapi hufanywa na wanaume peke yao na ni yapi hufanywa na wote 
wawili kwa pamoja?  

Hatua ya 7: Shughuli: Tunataka tubadilishe nini? (dakika 20) 
• Je, mti huu una usawa? Je, wanawake hufanya shughuli na kutoa matumizi zaidi? Je, 

wanaume hufanya shughuli na kutoa matumizi zaidi? Chora ishara zikionyesha kiwango cha 
usawa wa kijinsia sehemu ya juu ya shina. 

• Taja vitu unavyojitolea kufanya—vitu ambavyo unahitaji kufanya zaidi au usivyohitaji ili ulete 
usawa katika mti huu.   

Hatua ya 8 : Hitimisho kutoka kwa Mhamasishaji   (dakika15) 

Kupindi cha 6: Zana ya 4—Mti wa Utatuzi wa Changamoto 
 

Muda Masaa 3 
Muhtasari wa 
Kipindi 

Mti wa Utatuzi wa Changamoto ni aina nyingine ya Mti wa Kusuluhisha Matatizo ambao 
watu wengi wanafahamu. Mafunzo ya GALS hayaweki mkazo katika ‘matatizo’ ila 
changamoto ambazo zaweza kukabiliwa kwa kujitolea kivitendo yaliyohamishiwa kutoka 
katika Barabara ya Njia nyingi.  

 
Changamoto nyingi za kijinsia, kwa mfano ukatili wa kijinsia, mara nyingi huonekana ngumu 
na zilizokita mizizi hivyo huwa vigumu kupata suluhu.  Katika Mti wa Utatuzi wa 
Changamoto wanaohamasishwa huyachunguza masuala yaliyotajwa kutumia Zana 
mbalimbali kama matatizo yanayowapa mawazo ila kama changamoto ambazo wanaweza 
kuzikabili ikiwa watazitafakari, kujitolea na kushirikiana.  

 
Mti wa Utatuzi wa Changamoto ni njia ya kuboresha shughuli ya upangaji katika Barabara 
ya mafanikio. Mti huu waweza kutumiwa katika changamoto yoyote mara tu zinapofahamika 
kanuni muhimu. 

Matokeo ya 
Kipindi 

• Wanaohamasishwa  wafahamu sababu za changamoto zinazowakumba na  kutafuta 
suluhu zinazoweza kuzitatua; 

• Wanaohamasishwa  wajitolee kuweka mikakati ya kivitendo ya kushiriki mbinu za GALS 
baada tu ya mafunzo; 

Maelezo kwa 
Mhamasishaji  

• Kwa kawaida orodha ya matatizo hubainishwa kabla ya kuamua ni hatua gani 
zichukuliwe. Chunguza ni watu wangapi wana matatizo fulani. Aidha chunguza kama 
matatizo haya yanawakumba zaidi watu walio katika mazingira magumu, wanawake au 
wanaume. Hili ni muhimu na husaidia wakati wa kuamua hatua za kutanguliza 
kuhakikisha kuwa kila mtu ananufaika.  

• Kuweka pamoja changamoto zinazofanana husaidia kutafuta suluhu sawa.  
• Kila sababu ni lazima iwe na shughuli na tunda.   
• Kuweka hizi changamoto katika makundi si kazi rahisi.  Cha muhimu ni kwamba 

majadiliano kuhusu mti huu huwawezesha wanaohamasishwa kupata ujuzi wa 
kuchanganua mambo na kufahamu namna ya kufikia suluhisho halisi kwa matatizo yao.   

Vifaa • Madaftari ya kumbukumbu ya wanaohamasishwa  na kila daftari likiwa na michoro  
mitatu kamilifu, yaani, Barabara ya Mafanikio, Mti wa Usawa wa Kijinsia na Ramani 
ya Uwezeshaji wa Jamii  

• Flipchati 
• Makapeni za rangi tofauti tofauti 
• Kadi tisa (9) za vidokezo zenye rangi tatu. 
• Kamera ya kidijitali ikiwezekana kurekodi video na kupiga picha za michoro. 

Hatua za Kipindi Hatua ya 1: Toa maelezo mafupi kuhusu zoezi hili (dakika 15) 
Hatua ya 2: Shina – kuna changamoto gani? (dakika 15). 

• Chora mistari miwili ya shina katikati mwa karatasi. 
• Chora changamoto katikati mwa shina. 
• Changamoto inaweza kutolewa kutoka kwenye Barabara ya Mafanikio, Mti wa Usawa wa 

Kijinsia, au Ramani ya Uwezeshaji wa Jamii.  
Hatua ya 3: Mizizi – Ni nini sababu za changamoto hizi? (Dakika 30) 
• Chora sababu za changamoto hizi. 
• Kila sababu ikiwa na mzizi wake. 
• Jiulize “ni kwa nini” kwa kila sababu hadi chanzo cha sababu kifahamike. 

Hatua ya 4 : Matawi— suluhisho  zinazowezekana  (dakika 30) 
• Kwa kila mzizi chora tawi moja. 
• Kisha kwa kila kipengele katika mizizi (sababu) taja suluhisho 2-5 
• na kuzichora katika matawi sambamba. 

 

Hatua ya 5: kujiweka tayari kufanya shughuli (dakika 50). 
Chora matunda kwenye kila tawi kuashiria hatua utakazochukua ili kufikia suluhu. 

Hatua ya 6: Mhamasishaji kuhitimisha kipindi (dakika 15). 

 

2.4 SIKU YA NNE 
 

Kipindi cha 7: Utekelezaji wa Mafunzo ya GALS Nyumbani 
 

Muda Masaa 3 
Muhtasari 
wa Kipindi 

Wanaohamasishwa wanaweza kuwa wameshiriki na marafiki au watu wengine katika familia zao 
ikiwa wanarudi nyumbani baada ya vipindi. Ikiwa ni mafunzo ya kukaa sehemu moja muda wote wa 
mafunzo (mfano, hotelini), inafaa waanze kufikiria cha kufanya watakapofika nyumbani. Ni wazi kuwa 
mitazamo yao kuhusu wanavyotaka maisha yao yawe itakuwa imebadilika. Kwa watu wengine 
mabadiliko yatakuwa kwa kiasi kikubwa. 

 
Kwa kutumia michezo ya maigizo, tafuta njia ambazo habari za kijinsia na mbinu za GALS zitafanywa 
kuwa za kufurahisha na kuwavutia watu wakati wa kushirikishana nao. Huangalia maswala ya 
uwezeshaji ya kikundi na mtu binafsi jinsi anaweza kushawishi watu kushiriki katika mchakato 
kuongeza watu wengine. 

Matokeo ya 
Kipindi 

• Wanaohamasishwa  walio na ufahamu mzuri na ujuzi wa kutumia Zana za mafunzo ya GALS 
• Wanaohamasishwa walio na maarifa ya kushiriki mafunzo ya GALS kwa familia na jamii zao. 

Maelezo kwa 
Mhamasishaji  

• Yafahamu maelekezo ya kuendesha mafunzo ya GALS na ujitengenezee orodha ya mambo 
mazuri na mabaya wakati wa kuendesha mafunzo ya GALS. Huenda haya yakatofautiana na 
uendeshaji wa mafunzo mengine, ila ni muhimu katika uwezeshaji endelevu wa jamii. 

• Jiwekee kumbukumbu za mazoea yako mwenyewe wakati wa kushiriki mbinu za  mafunzo ya 
GALS —ni kipi  kimefaulu na ni kipi  hakijafaulu; changamoto ulizokumbana nazo wakati wa 
kushiriki  mafunzo ya GALS 

Vifaa • Madaftari ya kumbukumbu ya wanaohamasishwa  na kila daftari likiwa na michoro  mitatu 
kamilifu, yaani, Barabara ya Mafanikio, Mti wa Usawa wa Kijinsia na Ramani ya Uwezeshaji 
wa Jamii   

• Orodha ya mazoea mazuri na mabaya wakati wa kuendesha mafunzo ya GALS. 
• Flipchati na makapeni kwa ajili ya michoro ya vikundi kuhusu uendeshaji mzuri wa mafunzo. 
• Vifaa vya kupiga picha na kurekodi video ikiwa vitapatikana. 

Hatua za 
Kipindi 

Hatua ya 1: Utambulisho wa watu wawili wawili, nyimbo, majadiliano kuhusu mambo ambayo 
wanaohamasishwa walijifunza katika kipindi kilichopita (dakika 30). 

Hatua ya 2 : Muhtasari mfupi wa kipindi hiki (dakika 20) 
• Tumia  vichekesho vya kuvutia  na nyimbo za mfumo wa 

mafunzo ya GALS 
Hatua ya 3: Igizo (saa 1) 

• Wanaohamasishwa waunde makundi manne—kila kundi liwe na Zana yake. 
• Katika vikundi vilivyoundwa, wanaohamasishwa watayarishe igizo kuhusu jinsi 

watakavyofundisha katika jamii. 
• Wanaohamasishwa wachague mada kutoka katika mradi husika ambao watatilia mkazo 

wakati wa wasilisho lao, kwa mfano, familia au jamii.   
• Wanaohamasishwa  wawasilishe  maigizo kwa kushirikishana   
• Kuwe na majadiliano ya watu wote kuhusu kila igizo 

Hatua ya 4: Kuwe na majadiliano kuhusu uwezeshaji mzuri na mbaya katika mazingira mbalimbali 
(dakika 15). 

 Wanaohamasishwa waandike vidokezo kuhusu uwezeshaji mzuri uliojitokeza katika mazingira 
mbalimbali kama inavyoonekana katika hatua ya 3 hapo juu kwa mfano, familia na jamii.   

Hatua ya 5: majibu ya watu wote (dakika 30) 
Hatua ya 6: Hitimisho la mwendeshaji wa  kipindi (dakika 10) 

 
  

2.5 SIKU YA TANO 
Kipindi cha 8: Kuandaa Mpango Kazi 

 

Muda  Masaa 2 
Muhtasari wa 
Kipindi 

Kipindi hiki kinatamatisha mafunzo kwa kupanga Mafunzo kwa Jamii, kwa kuzingatia kanuni 
nzuri za uwezeshaji zilizojadiliwa katika kipindi kilichopita. Wanaohamasishwa wajiunge 
katika makundi kama walivyokuja kutoka sehemu moja ili wapange mafunzo kwa pamoja.  

Matokeo ya 
Kipindi 

• Wanaohamasishwa waandae mpango kazi wa kupanua mbinu za mafunzo ya GALS. 

Maelezo kwa 
Mhamasishaji  

• Kulingana na mchakato wa mafunzo kufikia hapa, toa maoni kuhusu unavyofikiri 
makundi ya kijamii yanaweza kufanya kazi na mfululuzo wa mikutano. 

• Unapopanga Mafunzo kwa Jamii, ikiwa kuna muda, ni bora Barabara ya Mafanikio ya 
watu binafsi itumiwe.  Ila ikiwa hakuna muda, ni vyema kila kundi watayarishe ratiba ya 
kimajaribio na majukumu kuhusu mafunzo yao, kisha baadaye wakubaliane namna 
watakavyoendelea mbele (kulingana na Barabara ya Mafanikio ya kila mmoja).  

Vifaa • Madaftari ya kumbukumbu ya wanaohamasishwa  na kila daftari likiwa na michoro  mitatu 
kamilifu  

• Kalamu na makapeni 
• Barabara ya Mafanikio ya njia nyingi. 

Hatua za Kipindi Hatua ya 1: Utambulisho wa watu wawili wawili, nyimbo —majadiliano kuhusu mambo 
ambayo wanaohamasishwa  walijifunza katika kipindi kilichopita (dakika 20) 

Hatua ya 2: Muhtasari mfupi wa kipindi (dakika 10) 
Hatua ya 3: kuandaa mpango kazi (saa 1) 

• Pangia kila shughuli ya kujitolea/ahadi iliyoandaliwa kutokana na hizi Zana 
tatu; kumbuka kuweka mchoro wa Zana katika njia yake husika. 

• Waweza kutumia Barabara ya Mafanikio yenye njia nyingi kwa ajili ya matayarisho au 
kielelezo rahisi ikiwa wanaohamasishwa  wanajua kusoma na kuandika 

Hatua ya 4: Majibu ya watu wote kuhusu Mpango Kazi ulioandaliwa (dakika 20) 
• Majadiliano ya vikundi kuhusu mpango kazi ulioundwa 
Hatua ya 5: Mwenyeji wa mradi husika afunge mafunzo  (dakika 10) 

Viambatanisho	
	

1.0 Barabara	ya	Mafanikio	
1.1  Hatua za Kuchora Barabara ya Mafanikio 

Mhamasishaji aeleze hatua hizi kwa njia taratibu.  Wanaohamasishwa wajitolee mmoja mmoja kuchora 
kwenye ukurasa wa flipchati ambao haujaandikwa chochote. Baada ya kukamilisha kuchora kwenye 
flipchati, wanaohamasishwa wote waruhusiwe kuchora kwenye madaftari yao ya kumbukumbu. 

 
Hatua ya 1: Duara la Kwanza – Mahali Unapotaka kufika 
Chora duara kubwa katika sehemu ya juu upande wa kulia wa flipchati/daftari. 
Tumia kalamu nyekundu au inayokaribiana na rangi ya jua. Hii inaonyesha 
Mahali unapotaka kufika. Ni duara kubwa upande wa juu kwa kuwa ni kama 
jua na unalenga juu. Ni ndoto itakayokuhamasisha kujitahidi na kuendelea 
kupiga hatua hata ikiwa utajikwaa na kuanguka katika barabara iliyojaa 
changamoto. 

 

 

Hatua ya 2: Duara la pili – Mahala Ulipo Sasa 
Chora duara la pili sehemu ya chini upande wa kushoto wa flipchati/daftari. 
Tumia kalamu ya bluu. Hili linaashiria mahali ulipo sasa.  
 
 
 
 
 
Hatua ya 3: Kuandaa Barabara  
Chora mistari miwili kuunganisha maduara haya mawili. Hii inawikilisha 
barabara yako kutoka mahali ulipo (chini) hadi mahali unapotaka kufika (juu). 
Barabara imenyoka na inaelekea juu, kwa sababu unataka kufikia ndoto yako 
kupitia njia hii. 
 
Katika duara la chini, onyesha ilivyo hali yako ya sasa.  
 

 
 
 
 
 

 

Hatua ya 4: Fursa na Changamoto 
Katika upande wa juu wa barabara, weka angalau fursa 10, yaani, vitu 
ambavyo vitakusaidia kufikia malengo yako. Ukigundua kuwa una fursa nyingi 
inamaanisha utasonga mbele kwa urahisi. Fursa zilizo karibu na uwezo wako 
ziweke karibu na barabara. Fursa ambazo huna uwezo wa kuzidhibiti ziweke 
mbali zaidi na barabara. 
 
Weka angalau changamoto 10 upande wa chini wa barabara kwa kuwa haya 
ni mambo ambayo yanaweza kukurudisha nyuma. Changamoto unazoweza 
kuzidhibiti ziweke karibu na barabara. Changamoto ambazo huna uwezo wa 
kuzidhibiti ziweke mbali zaidi na barabara. 

Sisitiza kwamba wanaohamasishwa wafikirie kuhusu fursa nyingi 
iwezekanavyo—hasa zile ambazo wana uwezo wa kuzidhibiti. Washirki 
watafakari kwa kina, hii itawasaidia kupiga hatua zaidi. Majadiliano kati yao 
yatasaidia sana katika mchakato huu.  

 
Vilevile, wasisitizie wanaohamasishwa kwamba fursa na changamoto 
zinabainishwa ili kizitabiri na kujitayarisha kukabiliana nazo. Tilia mkazo zile 
changamoto unazoweza kudhibiti na uone ikiwa zaweza kugeuzwa kuwa fursa. 

 

Usijisumbue na majanga yote ya kiasili, isipokuwa yanapohitajika kushughulikiwa.  

Hatua ya 5: Malengo Kamili 
Wanaohamasishwa  wachore duara karibu na ndoto zao kisha watathmini 
watakuwa umbali gani na ndoto yao katika miezi 6. 

 

 

Hatua ya 6: Vituo katika Barabara ya Mafanikio 
Wambie wanaohamasishwa  waweke angalau shughuli tano ambazo watafanya ili 
wafikie ndoto zao, hizi huchorwa kati ya duara na duara. Maduara haya 
yamegawanywa katika Malengo ya mwaka mmoja. Shughuli hizi zinaonyesha hali 
halisi na wala si fikira tu.   

		 2.0	Mti	wa	Usawa	wa	Kijinsia	
 

2.1 Hatua za Kuchora Mti wa Usawa wa Kijinsia 
 

Hatua ya 1: Shina—kuna wanafamilia wangapi nyumbani? 
a) Wambie wanaohamasishwa wachore mistari miwili katikati ya ukurasa kuashiria shina. 
b) Kisha waweke mchoro kumwonyesha baba akiwa upande wa kulia kwa kalamu ya bluu na 

mama upande wa kushoto kwa kalamu ya kijani.  
c) Kisha chora mizani upande wa chini ndani ya shina ili kuonyesha usawa. 

Hatua ya 2: Mizizi: Ni shughuli gani na nani huzifanya? 
a) Chora mizizi miwili ya mwanawake na miwili ya mwanaume katika upande wao husika kutumia 

rangi husika. Mzizi wa katikati ni wa shughuli za pamoja ila mstari uwe kwa rangi za wanawake 
na wanaume.  

b) Katika mizizi ya nje, weka shughuli ambazo baba na mama hufanya kwa manufaa yake 
mwenyewe.  

c) Katika mizizi ya ndani, weka shughuli ambazo baba na mama hufanya kwa manufaa ya familia 
zao. 

d) Katika mzizi wa katikati, weka shughuli ambazo baba na mama hufanya kwa pamoja ili 
kuendeleza familia. 

Hatua ya 3: Matawi: Ni nani hupata matunda gani? 
a) Chora matawi matano (5) sambamba na kila mzizi. 
b) Katika kila tawi upande wa nje, weka mchoro unaoonyesha matumizi ambayo baba na mama 

hutumia kwa manufaa yake binafsi.   
c) Katika matawi ya ndani chora matumizi ambayo baba na mama huchangia kwa manufaa ya familia 

yao.  
d) Katika tawi la katikati, chora matumizi ambayo baba na mama huchangia kwa pamoja kuendeleza 

familia yao.  

Hatua ya 4: Maamuzi hufanywa na nani katika mti huu? 
Katika upande husika wa shina chora mchoro wa: 
Aina ya maamuzi ambayo mama na baba hufanya—ni maamuzi gani hufanywa na mama peke yake, ni yapi 
hufanywa na baba peke yake na ni yapi hufanywa wakiwa wote kwa pamoja? 

Hatua ya 6: Hitimisho la Mti wa Usawa wa Kijinsia kutoka kwa Mhamasishaji    
Mhamasishaji atoe hitimisho fupi kuhusu kipindi. Ahakikishe kwamba hatua zilizopo kwenye sehemu ya 
Mwongozo zimeandikwa na washiriki katika kurasa za nyuma za madaftari yao. 
 

Hatua ya 5: Shughulimatendo/ahadi: Tunataka tubadilishe nini? 
• Je, mti huu una usawa? Je, mwanamke anafanya shughuli na kutoa matumizi zaidi? Je, mwanaume 

hufanya shughuli na kutoa matumizi zaidi? Chora mizani ikionyesha kiwango cha usawa wa kijinsia 
sehemu ya juu ya shina. 

• Taja shughuli unayojitolea kufanya—shughuli ambayo unahitaji kuifanya zaidi au usiyohitaji kufanya ili 
kuleta usawa katika mti huu.   

3.0 Ramani	ya	Uwezeshaji	wa	Jamii	

3.1 Hatua za Kuchora Ramani ya Uwezeshaji wa Jamii 

 

Hatua ya 1: Mimi ni nani? 

Kwanza chora duara katikati ya ukurasa. Kisha jichore ndani ya hilo duara. 
 

Hatua ya 2: Ni nani wa muhimu maishani mwangu? 
• Chora nje ya duara watu mbalimbali ambao ni muhimu katika 

kutimiza malengo ya uwezeshaji;  
• Kisha chora nje ya duara taasisi mbalimbali ambazo ni muhimu 

katika kutimiza malengo ya uwezeshaji;   
• Ishughulikie michoro yote miwili kutoka katika taasisi au watu 

ambao ni muhimu katika kutimiza malengo ya uwezeshaji 
karibu nawe. 

• Watu wenye umuhimu katika kutimiza malengo yako ya 
uwezeshaji si lazima wawe tu watu wa familia yako au hata 
jamaa zako. Waweza kuwa hata marafiki. 

• Chora wanaume au wavulana kwa rangi moja na wanawake au wasichana kwa rangi nyingine. 
Hatua ya 3: Wana umuhimu gani? 
• Chora ramani ya mahusiano ya kijamii/kihisia, kiuchumi au 

kimamlaka kwa kutumia mishale inayoonyesha uwepo wa 
mahusiano baina yako na watu wengine katika ramani yako. 
Tumia mistari ya rangi na alama mbalimbali kuashiria:   

a. Upendo: Ninampenda nani zaidi? Ni nani ananipenda? 
b. Pesa: Ni nani hunipa pesa? Ninampa nani pesa? 
c. Mamlaka: Ni nani ana mamlaka makubwa juu yangu? Je, nina 

mamlaka juu yake? 
• Tafakari kuhusu mwelekeo wa mshale na uzito wa 

mahusiano—mahusiano thabiti yaonyshwe kwa mstari 
uliokolea/mzito.  Mahusiano hafifu yaonyeshwe kwa mstari 
wenye mapengo 

• Ipe jamii fursa ya kuchagua ni rangi gani watumie kuonyesha 
mapenzi, pesa na mamlaka.  

Hatua ya 4: Nibadilishe nini? 
a) Ni nini au nani anaweza kubadilika? 
b) Niachane na nani au nini? 
c) Nibaki na nani au nini? 
d) Ninapenda kitu gani ambacho ningetaka kukiongeza zaidi? 
e) Chora alama fulani karibu na watu 3-5 ambao unataka 

kubadilisha, watu 3-5 unataka kubaki nao na watu 3-5 
unaotaka kuachana nao ndani ya miezi 6 ijayo. 

f) Chagua angalau wawili (2) kati ya watu hawa ili ushiriki nao 
mara tu unaporudi nyumbani baada ya mafunzo au angalau 
ndani ya muda wa wiki moja. 

 
Hatua ya 5: Mazoezi ya vikundi na kuwasilisha 

    •    Oanisha Ramani za uwezeshaji za wanaohamasishwa binafsi  
 
 

 

• Mawasilisho ya vikundi 
 

Hatua ya 6: Hitimisho kutoka kwa Mhamasishaji    
Mhamasishaji atoe hitimisho fupi la kipindi. Ahakikishe kwamba hatua zilizopo kwenye sehemu ya 
Mwongozo zimeandikwa na wanaohamasishwa katika kurasa za nyuma za madaftari yao. 

4.0	Mti	wa	Utatuzi	wa	Changamoto	
 

Hatua ya 1: Kufafanua shina au changamoto, 
na kuchora ndoto 

 
Chora mistari miwili kuonyesha shina katikati ya ukurasa.  Ni 
changamoto gani kuu katika mti huu? Liweke ndani upande wa 
chini wa shina. 

 
Ni ndoto ipi italeta mabadiliko? Tuiweke vipi changamoto ili iwe lengo 
chanya/zuri? Weka hii ishara upande wa juu ndani ya shina. 

 
Weka wanawake upande mmoja wa shina na wanaume upande wa pili. 

 

Hatua ya 2: Kufafanua mizizi au sababu 

Kila changamoto ina sababu au dalili mbalimbali ambazo watu hupitia 
na nyingi ya changamoto hizo huwa zinahusiana. Baadhi ya 
changamoto huwakumba wanawake, nyingine huwakumba wanaume 
na zipo zinazowakumba wote wawili.  
Kwa hivyo mizizi inatakikana kuambatanishwa ipasavyo na 
changamoto husika. 

 

Hatua ya 3: Kufafanua Matawi au Shughuli   (Suluhisho) 

Chora tawi moja sambamba na kila mzizi. Kisha katika kila kipengele 
cha mzizi, taja hatua muafaka, au hatua kadhaa ambazo zinaweza 
kuchukuliwa. 

Hatua ya 4: Elezea matunda au mafanikio 
 
Kwa kila shughuli elezea mafanikio au matunda ambayo yanaweza 
 kukusaidia kufahamu kama unaendelea au la. 

 


